
KYRKJENE I LOM
Kontortid kvardagar 10:00-14:00 
Besøksadresse: 3. etg. Midtgard 
Postadresse: Postboks 177, 2688 Lom

Leiar Lom kyrkjelege råd
Per Morten Mork, tlf. 909 40 635
morkpermorten@gmail.com

Prest
Emil Emil Djøseland, tlf 994 37 351
tage.emil.djoseland@lom.kommune.no

Kyrkjeverje
Anne Kristin Stenersen, tlf 481 65 527 
kyrkjekontoret@lom.kommune.no

Kyrkjelydssekretær
Guri Husom, tlf. 481 65 528 
kyrkjekontoret@lom.kommune.no

Kyrkjetenar
Jonas Fjeld, tlf. 400 62 194*

jonas.fjeld@lom.kommune.no
Ole Kristian Gråv, tlf. 400 62 194*

ole.kristian.grav@lom.kommune.no
*Kontortelefon. Ikkje tilgjengeleg kveld/helg.

Organist
Rasim Ramazanov, 939 30 538
rasim.ramazanov@lom.kommune.no

Kyrkjelydsarbeidar
Endre Skjåk, tlf. 901 35 738 
endre.skjak@skjaak.kommune.no

Omvisartenesta
Tlf. 481 65 529
booking.lomstavechurch@lom.kommune.no

Kyrkjebladet
Konto: 2085 07 11772 (merk «kyrkjeblad») 
Bladpengar pr. år: Innanbygds: 150,- 
Utanbygds: 200,- Utanlands: 250,-

Redaksjonsgruppe:
Anne Sulheim, Asta Brimi, soknepresten, 
kyrkjelydssekretæren og kyrkjeverja

Utforming/sideoppsett: 
AV Rossehaug
Trykk: Dale-Gudbrands Trykkeri as

Gåver til Blomefondet ved gravferder:
NB! Det er svært viktig at du brukar vippsnummer 
og kontonummer som står i dødsannonsene, viss 
ikkje kan namnet ditt havne på feil gåveliste.

Gåver til Blomefondet utanom gravferder:
•	 Konto 2085 29 66107
•	 Vipps 533520

Du treng ikkje skrive kven som gjev gåva. Vi ser 
namnet på innbetalinga. 
MEN! Dersom du gjev gåve frå fleire, eller andre 
enn deg sjølv, skriv namnet i kommentarfeltet.

Listene vil bli lagt ut i banken som tidlegare, men 
det er viktig at du overfører pengegåva di innan 
klokka 11:00 gravferdsdagen slik at du kjem med på 
lista til dei etterlatte.

I kyrkjeblad nr. 4 i 2017 stod historia om 
blomefondet vårt som feira 70 år same året. I mange 
år var det eit blomefond i kvart sokn, men då det 
eine fondet var omtrent tomt for midlar, vart dei 
samanslegne til eit fond frå 1. januar 2006. Slik er 
det framleis. 

Er det spørsmål i samband med blomefondet, kan 
det rettast til kyrkjekontoret på tlf 481 65 527 eller 
kyrkjekontoret@lom.kommnue.no

Frist for innsending av stoff til neste kyrkjeblad 
er 1. oktober 2026

BLOMEFONDETKyrkjeblad for Lom



3

Kyrkjeblad for Lom

Den fyrste song eg høyra fekk
var mor s in song ved vogga,
dei  mjuke ord t i l  hjarta gjekk,
dei  kunne gråten stogga.

Dei sul la meg så underleg,
så st i l t  og mjukt te sova,
dei  synte meg ein fager veg
opp frå vår vesle stova.

Den vegen ser eg enno t idt
når eg fær auga kvi la;
der stend ein engel ,  smiler bl idt ,
som berre ei  kan smila.

Og når eg s l i ten trøytnar av
i  str id mot alt  som vei lar,
eg høyrer st i l t  frå mor s i  grav
den song som al l  t ing hei lar.

Frå Asta Brimi i Kyrkjeblad for Lom fekk eg frå ei tid 
sidan utfordringa om å fortelja litt om ei salme som 
betyr eller har betydd noko for meg. Eg takka ja til 
utfordringa, men fann fort ut at dette var svært så 
vanskeleg. Vi har jo så mange vakre, talande, vare, 
trøystande, vemodige, inderlege, høgtidlege og sterke 
salmar. Eg er glad i så mange av dei.

Eg valde Den fyrste song med tekst av Per Sivle og 
melodi av Lars Søraas.

Denne salma har vore ein del av livet mitt så lenge eg 
kan hugse. Den fyrste song har fylgd meg i glede og i 
sorger.

Det ligg eit sakn og ein fred over denne salma. Og 
eit inderleg håp. Den vakre tonen understrekar dette, 
tykkjer eg. For meg fortel orda og tonen óg kor viktig 
det er med song frå vogge til grav. Om mykje anna 
blir borte i liva våre, er songen der som ein trøystar, 
som ein styrke, som ei meistring. Dette har eg 
opplevd mange gonger og no sist gjennom arbeidet 
med Songskattkoret her i Lom.

Somme gonger kan det vera vanskeleg å syngje 
salma, tykkjer eg. Ikkje fordi salma er vanskeleg, men 
fordi ho rører ved dei inste strengene i meg. Eg blir 
ofte så rørt over orda og tydinga eg legg i dei. Den 
fyrste song gjev meg ro og håp for dagar som kjem. 
Salma viser meg ein fager veg og ho minner meg om 

mi mor. I mine kvardagar, i mine tankar står mamma 
der, smiler blidt og er på ein måte ein medvandrar på 
min veg vidare.

Per Sivle var berre vel to år da han miste mor si. 
Det er noko usikkert kor mykje Sivle hugsar frå 
henne. Den fyrste song har likevel vorte ståande 
for ettertida som songen om mor. Mor til Sivle er 
gravlagd på Oppheim gamle kyrkjegard der det er eit 
minnesmerke over «Mor si grav».

Sjølv fekk eg ei ekstra sterk og inderleg oppleving av 
denne salma da pappa låg for døden på Lillehammer 
sjukehus i 2017. Vi var mange samla på det vesle 
sjukerommet: alle fire borna hans, svigerborn, 
barnebarn, oldebarn, ein doktor og ein sjukepleiar. 
Pappa låg i senga, klår i hovudet, men veik. Plutseleg 
kremtar han seg og seier: «Det er så mange fine 
salmar eg veit om, men kanskje den finaste for 
meg er Den fyrste song. No har eg vorte så rusten 
i stemma at eg ikkje greier å syngje, men eg kan 
sitere salma for dykk». Og det gjorde han. Det vart 
eit ugløymande og vakkert minne for oss alle saman. 
Det rann mange tårer frå mange av oss i den stunda.

Per Sivle gav oss alle ei gåve gjennom denne vakre 
salma. Saman med Lars Søraas fekk vi ord og tone til 
trøyst og styrke.
Eg utfordrar Helga Rusten til å skrive litt om si salme i 
neste utgåve av Kyrkjeblad for Lom.

Den fyrste song eg høyra fekk

Mi salme

Takk for alt, kjære Kongen vår!

Det er ei tid for alt, og i dag er det tid for å sørgje. 
Kongen vår, Harald V, har hatt mykje å seie for 
heile det norske folket, også for oss i Hamar 
bispedøme. Det var trist å få bodskapen om at 
kong Harald no er død.

Eit av dei siste oppdraga han hadde i bispedømet 
vårt, var då eg vart vigsla til biskop. Vi var spente 
på om han ville kome; han hadde nett vore 
sjuk. Men 29. januar 2023 stod vi saman ute på 
domkyrkjetrappa. «Alt for Noreg» var ikkje berre 
ord i eit valspråk, men handling i praksis, og kyrkja 
var viktig for Kongen vår. Då regjeringa ønskte 
ei grunnlovsendring som gjorde at kongen ikkje 
lenger skulle vere forplikta til å vedkjenne seg den 
evangelisk-lutherske religionen, sette Harald V 
foten ned. Også ein øvste leiar må ha nokon å stø 
seg til.

Det er med stor respekt og takksemd vi minnest 
ein konge som gjennom heile gjerninga si har vore 
ein brubyggjar. I ei tid prega av individualisme 
har han løfta fram verdien av fellesskap og vore 
ei samlande kraft for heile det norske folket. Vi 
hugsar talen under kronprinsparet si hagefest i 

2016: «Nordmenn er jenter som er glade i jenter, 
gutar som er glade i gutar, og jenter og gutar som 
er glade i kvarandre. Nordmenn trur på Gud, 
Allah, Altet og Ingenting.» Kongen samla oss som 
folk, også då terroren råka ungdomane våre 22. 
juli 2011. Vi hugsar kongens ord om at vi, i all vår 
mangfald, må halde fast ved dei verdiane vi har 
som eit ope og inkluderande samfunn.
Nestekjærleiken ligg som ein berebjelke i 
bodskapen frå kongen. Nestekjærleiken er den 
grunnleggjande kristne og humanistiske arven 
som vi alle har eit ansvar for å ta vare på. Det 
er kjærleiken til kvarandre som skaper sterke 
fellesskap, og det er fellesskapa som ber oss når 
livet buttar imot. Kjærleiken er større og sterkare 
enn alt. Kjærleiken sprengjer også dødskreftene og 
gjev von om at det finst meir.
Takk for alle år i trufast teneste for Gud og det 
norske folket.

Kongen er død, leve Kongen!

Ole Kristian Bonden
biskop

Med kongen Foto Alf Simensen NTB

Omvisartenesta 2026

Håp i en urolig verden

Som vanleg har vi hatt ein travel sommar i 
Lomskyrkja, og no går også denne sesongen mot 
slutten. Vi har hatt mange kjekke ungdommar som 
omvisarar, men etter at dei har starta på skulen, 
eller har reist frå Lom for å studere, er vi glade for 
at dei godt vaksne omvisarane enno vil arbeide ut 
sesongen.
Vi set stor pris på at pensjonistane våre Ragnhild 
Aamot Kveen, Anne Kristine Solbakken og Lars 
Bakkom og Linda Forberg (som ikkje vart med 

på bilete) formidlar historia om kyrkja med høgt 
engasjement og imponerande språkkunnskapar.
Fylkesleiar i Pensjonistforbundet Agder, Ingrid 
Wisløff Jæger har sagt om eldrebølgja; -Vi eldre er 
ikke en tsunami som velter innover folket, vi er en 
ressurs som samfunnet kan bruke og nyte godt av.

Foto av Ragnhild Aamot Kveen, Anne Kristine 
Solbakken og Lars Bakkom.

Program:
•	 Kl 15.00: Mingling med kaffe  

og biteti i Sel kyrkjestugu 

•	 Kl 16.00: Foredrag i Sel kirke 
ved biskop em. Per Arne Dahl: 
Hvordan bevare håpet i en 
urolig verden?

•	 Pause med matservering

•	 Kl 18.00: Folkemusikkmesse 
v/ Synne Grothe og Mads Erik 
Odde, Vidar Hoel og Birgitte 
Bentzrød

Søndag 27.september i Sel kirke

Alle er velkomne 

til Prostidagen!

Jubileumskonfirmantar

Fyrste rad frå venstre: Synnøve Aukrust, Randi Teigen Døssland, Trude Slettom, Oddny Kveum, Live Hesthagen, 
Ragnhild Teigen Kolberg.
Andre rad frå venstre: Karin Haukdalen, Minnie Morken, Haldis Rusten, Bente Eggen, Kristin Resvoll og Aud Kroken.
Tredje rad frå venstre: Eva Torunn Synslien, Arvid Larsen, Kjell Ola Haugen, Per Eilev Nyrnes, Knut Øyjordet, 
Gudbrand Fjellstad og Gisle Halset bak.	

50



7

Kyrkjeblad for Lom

Fyrste rad frå venstre: Torunn Sygard, Hilda Brekka, Sølvi Solberg Teigen, Marit Wiker Moen og Jorunn Kvåle.
Andre rad frå venstre: Asta Søvde, Elbjørg Grindstugun, Vigdis Ahlstrøm Svanæs,
Tredje rad frå venstre: Arne Turtumøygard, Lars Austin, Christian Vole.
Fjerde rad frå venstre: Magnar Aukrust, Helge Solbakken, Olgeir Marstein og Steinar Teigen. Arvid Juland manglar.

Lars Brustuen og Ottar Nyøygard

60

70 Songarstemne
I samband med songarstemne i Lom helga 12-14. 
juni, fekk Lomskyrkja æra av å huse avslutninga av 
ei vellykka helg med mykje fin korsong og sosialt 
samvær. Sjå bilde på neste side!

Heile åtte kor deltok med fin song i messa denne 
sundagen, og fyrste kor ut var kyrkja sitt eige kor, 
Barneklangen. Dei tel per dags dato 23 unge koristar.

Songmessa i Lomskyrkja vart direktesendt, og 
opptaket kan du sjå og høyra her: 

Bruk kamera-appen på 
mobilen din for å scanna QR-koda:

Søndagsskolen – mer enn du tror

KRYSSORD 
Bruk Det nye testamentet i Bibelen 
for å komme fram til løysingsordet.

Mannen tok 
på seg reine 

sokkar kvar dag.
Til slutt fekk han 

ikkje på seg 
skoa …

VitsVits

Du finn Bibelen 
på internett også! 
Sjå bibel.no

Bær i Matteus 7,16 

Disippel i Johannes 
20,26 

Tal i Matteus 26,15 

Bygning i 
Lukas 2,46 

2.

4.
5.

1.

Landområde i Markus 16,7 

3.

LABYRINT 
Kan du hjelpe guten gjennom 
labyrinten slik at han kan gi 
fiskane og brøda sine til Jesus?

Te i k n i n ga r :  CLAUD I A  CH I ARAVA I LOTT I

FARGELEGG  
Her gir nokon barn to fiskar og fem 
brød til Jesus. Jesus brukte det til 
å gi mat til 5000!

  Gi bladet Barnas 
 til eit barn du er glad i!

Desse oppgåvene er 
henta frå bladet.

  Bestill abonnement 
 på sondagsskolen.nosondagsskolen.no 
  eller  22 08 71 0022 08 71 00

©     NR 1 2025 BARNAS     1

Nr.1 2025 • Bokmål • Søndagsskolen

Side 4: Gud snakker til Samuel  
Side 12: Den syke ved Betesda

Bibelskatt
Gud er alltid
nær meg 

Supersetning
Jesaja 45, 3: Jeg gir deg skatter som er skjult i mørket, 
og rikdommer gjemt på hemmelige steder, for at du 
skal kjenne at jeg er Herren, som kaller deg ved navn, 
Israels Gud. 

Hør nå

©     NR 2 2025 BARNAS     1

Side 4: Samuel salver David til kongeSide 12: David og Goliat

Et overraskende valg 

Bibelskatt
Gud kjenner 
meg.

Nr.2 2025 • Bokmål • Søndagsskolen

Supersetning
Ordspråkene 4,23: Bevar ditt hjerte framfor alt du bevarer, for livet går ut fra det. 

– Veit du kor 
mykje klokka er?

– Ho er i alle fall ikkje fire.
– Korleis veit du det?

– Jo, for eg skulle vere 
heime klokka fire, og 

det er eg jo ikkje.

VitsVits
Arrangørkoret Lomsklangen saman med Barneklangen sang «Yarabba salami/Fredens Gud»

Kyrkjetrappa var vakkert pynta av Karin Haukdalen.

Konfirmantane 2026

Konfirmantar i Bøverdal kyrkje 6. juni
Iver Flå, Håkon Mundhjeld og prest Kåre Gloslie.

Konfirmantar i Garmo kyrkje 30. mai.
Torgrim Langøygard, Marius Vestad og prest Kåre Gloslie.

Votivtavle frå Hoft
Till Guds ære og Kirchens Prydelse er denne Tafle gifuen til Lombs hoved Kierche af 
den Erlige unge Karl, Torger Olsen - Anno Hoft 1718

Dette står på ei av votivtavlene i Lomskyrkja. 

Kven var Torger Olsen?
Vi forstår ut frå teksten på måleriet at Torger budde på 
garden Hoft i Medalen. Han var fødd ca. 1695. Torger 
var einaste guten i ein syskenflokk på sju, og slik sett 
sjølvskriven odelsgut. Men han vart aldri brukar på 
Hoft. Kva var grunnen?

Døvblind
Torger var både døv og blind. Vi kjenner sjølvsagt 
ikkje årsaka til denne funksjonshemminga, men 
det var ikkje mykje helsehjelp å få ved fødsel eller 
sjukdom den gongen. Olav Bræk skriv i samband 
med eit seinare skifte at Torger var «beklagelig fra 
sin fornuft». Utfordringane hans var med andre ord 
samansette og store.

I dag får døvblinde tilrettelagt opplæring som er 
tilpassa kvar enkelt. Den store utfordringa for den 
døvblinde er kommunikasjon - det å formidle ting 
til andre og ta imot informasjon. Da Torger levde, 
var det opp til familien og folka på garden å prøve å 
kommunisere med han. Truleg var han stort sett i si 
eiga verd utan å kunne gje uttrykk for kjensler, behov 
eller meiningar. Dessutan var det nok vanskeleg å 
forstå det andre ville formidle til han. Korleis hadde 
han det? Kunne han til dømes vera med på noko 
arbeid, eller var han berre til stades på garden utan å 
ha noko meiningsfullt å gjera? Det veit vi ikkje. 

Håp om eit under?
Motivet på tavla som Hoft gav til kyrkja, viser den 
blinde tiggaren som Jesus hjelpte slik at han kunne 
sjå. Når ein kjenner historia til Torger, er dette eit 
motiv som passa godt for han. Det er nærliggjande å 
tenkje seg at familien gav denne tavla til kyrkja som 
ei gåve til Gud, i håp om at eit under skulle skje med 
Torger - slik som med den blinde i bibelforteljinga. 
Kanskje var dette  grunnen for at dei gav biletet 
til kyrkja? Eller kunne det vera tanken på det 
«hinsidige»? 

Ved å gje denne votivtavla valde familien å framheve 
Torger og hans utfordringar framfor å gøyme han bort, 
som nok var det vanlegaste på den tida. Dei som gav 
eit slik votivbilete, viste dessutan at dei var fromme 
og gudfryktige. I tillegg måtte dei ha økonomisk evne 
til å betale noko slikt. Det var eit statussymbol, som 
gav ære og respekt i bygda. På denne tida var Hoft 
etter måten ein stor gard. 

Votivgåve
Det har vore sagt at dette måleriet var ei votivgåve 
til kyrkja. Ei votivgåve eller «lovnadsgåve» vert ofte 
forklart som ei gåve gjeven etter ein høgtideleg 
lovnad i ein vanskeleg situasjon. Det er til dømes ein 
takk for at ein har blitt frisk att etter alvorleg sjukdom, 
eller berging i ein livsfarleg situasjon. 

To år etter at kyrkja fekk dette biletet, overtok den 
eldste systera til Torger garden saman med mannen 
sin. I skiftet frå1720 står det at dei nye brukarane 
skulle forsørge Torger, som da var 25 år gamal. Han 
skulle med andre ord få bu på garden resten av livet. 
Utfordringane for Torger var framleis store ved dette 
skiftet. Ut frå informasjonen vi har, er det vanskeleg å 
sjå at votivgåve eller lovnadsgåve passar heilt på gåva 
frå Hoft. 

Takk til Ola Magnar Hoft for informasjon og hjelp!

								      
Anne Sulheim

Kjelder:
1: Kolden, Jon. Bygdabok for Lom bind 4, Snøhetta 
forlag 2007
2: Bræk, O. «Slekter og gårder i Lom og Skjåk ca. 
1600-1800»
3: Hosar, Hans. Fra kirkelig patriarkat til modernitet i 
lokalsamfunnet, 2002. Red. Eldstad, H. Skjåk kyrkje.
4: https://snl.no/.search?query=votiv

Den norske kyrkja si rolle og 
oppgåver i beredskapssamanheng

I ei tid prega av auka usikkerheit, klimarelaterte 
hendingar, pandemiar og krig i Europa, blir 
spørsmålet om samfunnet sin beredskap stadig meir 
aktuelt. Beredskap handlar ikkje berre om materiell, 
infrastruktur og offentlege styresmakter. 

Det handlar òg om menneske, fellesskap og evna 
til å ta vare på kvarandre når livet blir ramma av 
kriser. Her har Den norske kyrkja ei særskild rolle 
som landsdekkjande folkekyrkje med nærvær i heile 
landet gjennom tilsette, frivillige, kyrkjebygg og lokale 
fellesskap. At kyrkja er lokal, gjer ho til ein naturleg 
samarbeidspartnar i den samla beredskapen til 
samfunnet. Kyrkja skal ivareta samfunnsoppdraget som 

folkekyrkje for alle, uavhengig av tru, medlemskap og 
livssynstilknyting.

I krisesituasjonar er behovet for tilhøyrsle, tryggleik og 
meining ofte minst like stort som behovet for praktisk 
hjelp. Kyrkja kan bidra med nettopp dette gjennom 
nærvær, omsorg og støtte til menneske som opplever 
sorg, frykt eller uvisse.

Ved større ulukker og katastrofar er kyrkja ein 
viktig del av den psykososiale beredskapen. 
Mange kommunar inkluderer prestar og diakonar 
i dei psykososiale kriseteama sine, og kyrkjelege 
medarbeidarar hjelper ofte til på senter for evakuerte 

Den norske kyrkja har ein viktig rolle i samfunnsberedskapen. Foto: Kirkerådet.

og pårørande. Vi har kompetanse og erfaring som 
lokalsamfunnet har stor nytte av. Når menneske 
mistar sine næraste eller blir råka av dramatiske 
hendingar, bør og kan kyrkja, dersom det er 
ønskjeleg, tilby samtalar, ritual, minnemarkeringar 
og opne kyrkjerom for lystenning og fellesskap. 
Erfaring viser at kyrkjer gong på gong blir viktige 
samlingsstader når lokalsamfunn blir ramma av sorg 
og kriser.

Pandemien synte at kyrkja òg har ei viktig rolle når 
krisa ikkje kjem brått, men utviklar seg over tid. Då 
samfunnet stengde ned, opplevde mange einsemd, 
uro og sosial isolasjon. 

Gjennom digitale tilbod, telefonkontakt, sorgstøtte 
og lokale hjelpetiltak kunne kyrkja bidra til å halde 
oppe fellesskap og menneskeleg kontakt. Beredskap 
handlar ikkje berre om å handtere akutte hendingar, 

men òg om å styrkje motstandskrafta (resiliensen) til 
samfunnet over tid.

I ein tryggingspolitisk situasjon der krig igjen er 
ein realitet i Europa, blir kyrkja si rolle endå meir 
aktuell. Gjennom samarbeid med kommunar, politi, 
statsforvaltar og andre aktørar kan kyrkja bidra til å 
styrkje lokal beredskap og evna samfunnet har til å 
handtere alvorlege hendingar.

Miljøøydeleggingar og klimaendringar skaper 
òg nye utfordringar for beredskapsarbeidet. 
Flaum, ras, skogbrann og ekstremvêr rammar 
stadig fleire lokalsamfunn. Når slike hendingar 
oppstår, kan kyrkjene fungere som samlingsstader, 
informasjonsarenaer og rom for fellesskap, men òg 
som kjelder til moralsk og eksistensiell støtte og som 
berarar av håp når menneske blir konfronterte med 
tap, frykt og uvisse. Kyrkja har ei viktig førebyggjande 
oppgåve gjennom å fremje ansvarskjensle, solidaritet 
og omsorg for skaparverket. Beredskap handlar ikkje 
berre om å reagere når krisa kjem, men òg om å 
byggje robuste lokalsamfunn som står sterkare rusta 
til å møte framtidige utfordringar.

Eit sentralt prinsipp i beredskapsarbeid er samvirke. 
Ingen aktør kan handtere store kriser åleine. Hamar 
biskop er medlem av Fylkesberedskapsrådet i 
Innlandet, som blir leia av statsforvaltaren. Likeins 
ønskjer Hamar biskop at kyrkja skal inngå i 
kommunale beredskapsråd, delta i øvingar og utvikle 
samarbeidsavtalar med andre beredskapsaktørar.

Den norske kyrkja sin viktigaste beredskapsressurs 
er likevel menneska. Prestar, diakonar, kyrkjetenarar, 
andre tilsette og frivillige møter menneske ansikt til 
ansikt i situasjonar der få andre kan fylle same rolle. 
Gjennom omsorg, nærvær, håp og fellesskap bidreg 
kyrkja til å gjere samfunnet meir robust.

Kyrkja si rolle i beredskap er ikkje eit tillegg til 
samfunnsoppdraget, men ein naturleg del av det. 
Som folkekyrkje for heile folket er Den norske kyrkja 
kalla til å vere til stades når livet er på sitt mest 
sårbare.

Bruk kamera-appen på 
mobilen din for å scanna QR-koda:

Visste du at den norske kyrkja har sitt eige 

informasjonshefte for beredskapssystemet sitt? 

Den kan du lasta ned med denne QR-koda!

Til minne om Prinsesse Astrid, fru Ferner
Prinsesse Astrid, fru Ferner er død, 94 år gamal.

I meir enn sytti år har ho fylt sine oppgåver for konge 
og fedreland med stor truskap. I dag 
kjenner vi på både sorg og takk.

Allereie som 22-åring fekk 
ho stort ansvar, og vart 
førstedame i Noreg 
saman med sin far. Etter 
dette heldt ho fram 
i tenesta, som ein 
aktiv representant 
for kongehuset, i 
samarbeid med 
monarkane som 
regjerte. Ho har 
representert 
kontinuitet og 
vore ei solid 
støtte for dei.

Menneskeverd 
stod sentralt 
i prinsessa 
si teneste. 
Gjennom sitt 
engasjement og 
tolv beskyttarskap 
hadde ho eit særleg 
hjarte for menneske 
som er sårbare og fell 
utanfor fellesskapen.

Ho stod like bak sin far, 
kong Olav, då han vart signa 
i Nidarosdomen i juni 1958. 
Prinsesse Astrid utrykte at det var 
alvorleg, høgtideleg og stemningsfullt 
å bli inkludert i bøna til biskop Arne Fjellbu: 
«Gi hele hans hus all god gave for tid og evighet».

Kong Harald skildra søstra som «grenseløst lojal». 
Saman sette dei plikta og kjærleiken til landet først. 
Ho var der saman med oss, i viktige hendingar i 

nasjonens liv, seinast ved kong Harald si 
gravferd i Oslo domkyrkje.

To veker etter at hennar bror 
døde, minnest vi i dag 

prinsesse Astrid.

Gjennom sitt liv tente 
ho fire kongar – kong 

Haakon VIII i to veker. 
Ho var ein berar av 
tradisjon heilt til det 
siste.

I dag sender vi 
våre kondolansar 
til kong Haakon 
VIII og den 
næraste familien 
for øvrig. Vi 
tenker særleg på 
dronning Sonja 
som har mista si 
svigerinne.

Vår takk for kong 
Haralds virke for 

vårt folk omfattar 
såleis i dag også 

ein takk for prinsesse 
Astrids liv og virke, og 

ein takk for alt ho fekk 
bety for sin bror.

Vi lyser fred over prinsesse 
Astrid sitt minne.

– Olav Fykse Tveit, preses i Den norske 
kyrkja

Bilde: Prinsesse Astrid fotografert i anledning sin 80-årsdag 12. februar 2012. Foto: Svein Brimi, Det kongelige hoff

Vi er stolte av dei vakre kyrkjegardane i 
Bøverdalen, Lom og Garmo. Og folk er flinke til 
å pynte på gravene. Om vinteren ynskjer mange 
å pynte med ljos, men vi lyt minne om at det 
ikkje er høve til å nytte levande ljos eller noko 
som helst med open flamme på våre kyrkjegardar. 
Alternativet er å nytte lykter som går på batteri. 
Vi vil også minne om at pynt til jul på gravene lyt 
fjernast att når jula er over.

Særskilt julepynt som ikkje er teken bort frå 
gravstadene, kam kyrkjegardsarbeidarane utan 
varsel fjerne etter 20. januar.

Vinterdekorasjonar elles skal festaren syte fot vert 
rydda seinast 1. mai, jf. Kyrkjegardsvedtektene.

Bruk av pynt og levande ljos på kyrkjegardane

Dette er korleis vi organiserer vigsel i 
kyrkjene våre:
Datoar for vigsel vert lagt ut ca. april året før, 
på nettside, facebook og kyrkjeblad nr. 1. 
Det er kun desse datoane som er 
tilgjengelege, da dette er helger med arbeid 
for kyrkja sine tilsette.
Ta kontakt med kyrkjekontoret for å høyre kva 
som er ledig.
Fram til 1. oktober vil datoane vera 
reserverte for brurepar med bustadadresse i 

Lom eller tilknyting til Lom (Føresette med 
bustadadresse i Lom).
Har vi ledige tidspunkt etter dette, vil vi opne 
for brurepar utan adresse eller tilknyting.
Vi ynskjer å nytte tidspunkta 11:00, 13:00 
og 15:00 for vigsel. Men tidspunkt kan verte 
endra sentralt grunna tilgang til prest. Om 
dette vert endra, skjer dette rundt nyttår. 

Sjå meir informasjon på heimesida til kyrkja 
på www.kirken.no/lom

Orientering om vigsel i Lom kyrkjekommune

Datoar for vigsel i kyrkjene i Lom 2027
08. mai 13:00 15:00

22. mai Kun i Lom 15:00

29. mai Kun i Garmo 15:00

05. juni Kun i Bøverdalen 15:00

26. juni 15:00

10. juli 11:00 13:00 15:00

14. august 11:00 13:00 15:00

18. september 11:00 13:00 15:00

09. oktober 11:00 13:00 15:00

Kyrkjebladet vert sendt ut til alle 
husstandar i Lom kommune. Bladet kjem 
ut med fire nummer i året. Ein gong i året 
vil de finne giro vedlagt for bladpengar, 
og vi oppmodar alle heimar om å støtte 
Kyrkjebladet for Bøverdalen, Lom og 
Garmo.

Vi ynskjer å seie tusen takk til kvar 
einskild som støttar bladet!

Vi set stor pris på at mange som bur 
utanfor bygda abonnerar på bladet.
Abonnementinformasjon står under 
kontaktinformasjonen vår på side 2.

Hugs berre å skrive namnet til den som 
abonnerer ved innbetaling. Ofte står det 
berre kontonummeret, og da har vi ikkje 
høve til å finne ut kven som har betalt, 
og betalaren får ikkje blad i postkassa.

Heim og ætt
Dåp: 

Lom:
21.06 Alma Haugen
21.06 Amalie Holø
22.08 Matheo Haugen Storrvik
13.09 Kari Nordal
13.09 Mathea Budsjord Vaagaasarøygard
13.09 Netta Hagen Madsen

Garmo:
02.08 Signhild Bruheim Garmo
06.09 Emrik Frisvold

Bøverdalen:
16.08 Ida Skiaker Kvålshagen
16.08 Lea Lund Blæsterdalen

Vigsel:

Lom:	
20.06 Hege Olimb Myhre og Iver Lund Aakre
05.09 Hanne Hagen Hammer og Eivind Lammers Buvald
12.09 Signe Visdal Aukrust og Trygve Haugen Flatmo
13.09 Cathrine N. Budsjord og Øystein Vaagaasarøygard

Garmo;
27.06 Linn Madsen og Endre Rotevatn
04.07 Lilly Kirsten Åmot og Per Eilev Nyrnes

Døde:

Bøverdalen:
11.08 Marianne Kleiven f. 1960

Lom:	
31.07 Åge Bakkeberg f. 1953
21.08 Ågot Bergheim f. 1952
28.08 Anton Byre f. 1935
18.09 Julie Øyjordet f. 1936

Om kyrkjebladet

Vi ynskjer velkomen til salmekveldar i 
kyrkjelydshuset i Lom.

Kveldane som er sett opp: 

•	 20.oktober
•	 17.november

Tidspunktet er 19:00.
Det vert kaffe og litt biteti.

Vel møtt til trivelege kveldar med 
salmesang!

Salmekveldar



M e s s e p l a n

Lik Kyrkjene i Lom på facebook!

facebook.com/lomkyrkjekommune

Sundag 20. september
GARMO KYRKJE kl. 14:00. Offer til 
trusopplæringa.

Sundag 20. september
BØVERDAL KYRKJE kl. 19:00. 
Konfirmantpresentasjon. Offer til 
trusopplæringa

Sundag 04. oktober
LOM KYRKJE kl. 11:00. Utdeling av bok til 
4-åringane. Offer til Barneklangen

Sundag 11. oktober
GARMO KYRKJE kl. 11:00. Offer til TV-
aksjonen.

Sundag 11. oktober
BØVERDAL KYRKJE kl. 15:00. Offer til TV-
aksjonen.

Sundag 01. november
LOM KYRKJE kl. 19:00. Helgemesse.

Sundag 08. november
BØVERDAL KYRKJE kl. 11:00. Offer til 
Kyrkjebladet.

Sundag 08. november
GARMO KYRKJE kl. 15:00. Offer til 
Kyrkjebladet.

Sundag 15. november
LOM KYRKJE kl. 11:00.

Sundag 29. november
LOM KYRKJE kl. 15:00. Ljosmesse der 
konfirmantane deltek. Utdeling av kalender 
til 3-åringane. Offer til Kirkens bymisjon.

Sundag 29. november
GARMO KYRKJE kl. 19:00. Ljosmesse der 
konfirmantane deltek. Offer til Kirkens 
bymisjon.

Sundag 06. desember
LOM KYRKJE kl. 11:00. Musikkmesse. Offer 
til Kyrkjemusikk. 

Sundag 06. desember
BØVERDAL KYRKJE kl. 19:00 Ljosmesse 
der konfirmantane deltek. Offer til 
Frelsesarmeen

Jf. samarbeid med Skjåk: Dei helgene det ikkje er messe i kyrkjene 
i Lom, er det oftast messe i ei av kyrkjene i Skjåk – og omvendt. 
Barnedåp let seg gjere på dei fleste messene våre.

Atterhald om endringar i gudstenesteplanen. 
Sjå fast annonse i Fjuken og på facebooksida vår: kyrkjene i Lom

Sjå og nettsida vår: https://www.kirken.no/nn-NO/fellesrad/Lom/

Bruk kamera-appen på telefonen 
din for å scanna QR-koder!

Kva skjer i kyrkja? 

Det finn du ut her!
Kalender for Lom kyrkjelege råd:


